
ᓄᕕᐱᕆ 5, 2021 
 
ᔾᔫ ᕆᐊᑦᓵ 
ᐊᖓᔪᖄᖅ, ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᔪᓐᓂᐊᖏᓐᓂ ᓴᓇᔭᐅᓯᒪᔪᓕᕆᓂᕐᒧᑦ ᐊᐅᓚᑦᑎᔨᓂ  
ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᓈᓴᐅᑎᓖᑦ 793 
ᖃᕆᑕᐅᔭᒃᑯᑦ ᑎᑎᖃᓂᐊᕐᕕᒃᑯᑦ ᑐᔪᖅᑕᐅᔪᖅ 
 
 
ᒥᔅᑐ ᕆᐊᑦᓵᒧᑦ:  
 
ᑐᑭᓯᐅᒪᕗᒍᑦ ᓄᓇᕐᔪᐊᕐᒥ ᔪᓐᓂᐊᓐᑯᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᔨᐅᖃᑕᐅᕙᒃᑐᑦ 
ᓴᓇᔭᐅᓯᒪᔪᓕᕆᓂᕐᒧᑦ, ᓈᓴᐅᑎᓖᑦ 793-ᒥᒃ, ᑕᕐᕆᔭᖅᑎᑦᑎᓚᐅᕐᒪᑕ ᓴᓇᓯᒪᔭᖓᓂ ᑕᐃᔭᐅᔪᒥ 
ᖃᓪᓗᓈᑎᑐᑦ “Our Inuit Voices Matter: Supporting Baffinland’s Phase 2 Expansion” 
ᑐᑭᓕᖕᒥᒃ “ᐃᓄᐃᑦ ᓂᐱᖏᑦ ᓱᖁᑕᐅᔪᑦ ᐊᑑᑎᓕᑦ: ᐃᑲᔪᖅᓱᐃᓂᖏᑦ ᐹᕕᓐᓛᓐᑯᓐᓂᒃ ᑐᒡᓕᕐᒥᒃ 
ᓴᓇᔭᐅᖁᔭᖏᓐᓂᒃ ᐅᔭᕋᖕᓂᐊᕐᕕᖕᒥᓂᒃ” ᐊᒻᒪᓗ ᑭᖑᓂᐊᒍᑦ ᐹᕕᓐᓛᓐᑯᑦ ᐃᖃᓇᐃᔭᖅᑎᖓᓄᑦ 
ᑐᓂᔭᐅᓚᐅᖅᑐᖅ ᑕᒫᓂ ᓄᕕᐱᕆ 2, 2021-ᖑᑎᓪᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓚᒋᐊᖅᑐᖅᓯᒪᓂᕐᒥᒃ ᑲᑎᒪᓂᖏᓐᓂ ᐱᔾᔪᑎᖃᖅᑐᓂᒃ ᐹᕕᓐᓛᓐᑯᑦ ᓴᓇᔭᐅᑲᓐᓂᖁᔭᖏᓐᓂᒃ 
ᐱᒋᐊᖅᑎᑕᐅᖁᔭᖏᓐᓂᒃ ᓄᓘᔭᕐᒥᒃ ᐅᔭᕋᖕᓂᐊᕐᕕᖓᓐᓂ.  
 
ᑕᐃᒃᑯᐊ ᑕᕐᕆᔭᐅᓯᐊᖏᑦ ᑕᑯᒃᓴᐅᑎᑕᐅᓚᐅᖅᑐᑦ ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᐃᓄᓕᒫᓂᒃ ᓈᓚᒋᐊᖅᑐᖅᓯᒪᓂᖏᓐᓂ ᐱᔾᔪᑎᓕᖕᓂ ᐹᕕᓐᓛᓐᑯᑦ ᓴᕕᒃᓴᓂᒃ 
ᐅᔭᕋᖕᓂᐊᕐᕕᖓᑦ ᐊᖏᒡᓕᒋᐊᖅᑕᐅᑎᑦᑐᒻᒪᔭᖏᓐᓂ ᐅᔭᕋᓐᓂᐊᕐᕕᖕᒥᓂ, ᐊᒻᒪᓗ 
ᑕᕐᕆᔭᐅᓯᐊᖏᑦ ᑕᑯᒃᓴᐅᑎᑕᐅᓚᐅᕆᓪᓗᑎᒃ ᖃᕆᑕᐅᔭᒃᑯᑦ ᐅᖓᓯᒃᑐᒥᒃ ᐊᒻᒪᓗ 
ᑕᑯᒃᓴᐅᓚᐅᕆᓗᑎᒃ ᓄᓇᕗᒻᒥᐅᓄᑦ ᐊᖏᕋᖅᓯᒪᔪᓄᑦ ᑕᐃᑰᓇ ᓄᓇᕗᒻᒥ ᐃᖕᒥᓂᒃ 
ᐊᐅᓚᑦᑎᔩᑦ ᑕᓚᕖᓴᖁᑖᒍᑦ ᑕᑯᒃᓴᐅᑎᑦᑎᕙᓪᓕᐊᓂᖏᓐᓂᒃ ᑲᑎᒪᔪᓂᒃ.  
 
ᐊᒻᒪᓗ ᑕᒫᓂ ᓄᕕᐱᕆ 4, 2021−ᒥ, ᑕᐃᒃᑯᐊᓴᐃᓐᓇᐃᑦ ᑕᕐᕆᔭᐅᓯᐊᖏᑦ 
ᑕᑯᒃᓴᐅᕈᖅᑎᑕᐅᓚᐅᕐᒥᔪᑦ ᖃᕆᑕᐅᔭᒃᑯᑦ ᓇᒧᑐᐃᓐᓇᖅ ᑕᐃᔭᐅᔪᑎᒍᑦ Vimeo-ᕕᒥᔫᒃᑯᑦ 
ᑕᑯᔭᐅᔪᓇᖅᓯᓗᑎᒡᓗ ᐅᕙᖓᑦ ᖃᕆᑕᐅᔭᒃᑯᑦ ᑐᕌᕈᒻᒥᒃ:  
https://vimeo.com/622842866.  ᑕᕐᕆᔭᐅᑏᑦ ᑖᒃᑯᐊ ᐊᑐᐃᓐᓇᐅᓕᓚᐅᖅᐳᑦ 
ᑕᑯᓈᖅᑕᐅᔪᓐᓇᖅᓯᓗᑎᒃ ᑕᒫᓂ, ᖃᓂᒋᔭᖓᓂᓗᓐᓃᑦ, ᐊᒃᑑᐱᕆ 1, 2021−ᖑᑎᓪᓗᒍ.  
ᑕᒫᓂ ᓄᕕᐱᕆ 2, 2021−ᖑᓕᖅᑎᓪᓗᒍ, ᑕᐃᒪᓕ ᐃᓄᓕᒫᓄᑦ ᑕᑯᔭᒃᓴᓕᐊᕆᔭᐅᒐᒥ 
ᑕᐃᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᓈᒻᒪᒃᓴᖏᓐᓂᕋᓂᒃ 
ᓴᕿᑎᑦᑎᓚᐅᕋᒪ ᐅᖃᐅᓯᖃᖅᓱᖓ ᑕᑯᒃᓴᕈᖅᑎᑕᐅᓂᖓᓂᒃ ᑕᕐᕆᔭᐅᑎᖓᓂᒃ 

ᑐᖓᕕᖃᖅᓱᑕ ᒪᓕᒐᖃᑦᑎᐊᕆᐊᖃᕐᓂᑦᑎᓐᓂᒃ ᓈᓚᒋᐊᖅᑐᕐᕕᐅᓂᕐᒥᒃ ᑲᑎᒪᓂᖏᓐᓂᒃ 
ᐱᐅᓯᕆᔭᐅᔭᕆᐊᖃᖅᑐᓂᒃ ᐊᒻᒪᓗ ᐱᑦᑎᐊᔪᓴᐃᓐᓇᖕᓂᕐᒥᒃ ᐱᕋᔭᒌᒃᑯᑎᖃᕆᐊᖃᓂᕐᒧᑦ,  
ᐊᑐᕐᓂᒃᓗᒃᑕᐃᓕᒪᔭᕆᐊᖃᓂᑦᑎᓐᓄᑦ. 
 
ᕿᒥᕐᕈᐊᖅᑕᐅᓚᐅᖅᓱᓂ ᑕᐃᓐᓇ ᑕᕐᕆᔭᐅᓯᐊᖓᑦ, ᑐᓴᐅᒪᖃᑦᑕᐅᑎᓕᕆᕕᒃᑎᓐᓄᑦ 
ᐃᖃᓇᐃᔭᕕᒃᑎᓐᓂ ᐃᓕᑕᖅᓯᓯᒪᓕᖅᑐᑦ ᐊᒥᓱᒐᓴᒻᒪᕆᖕᓂ ᐱᔾᔪᑎᖃᖅᑐᓂᒃ 
ᐃᔾᔪᐊᖅᑕᐅᑦᑕᐃᓕᒪᔭᕆᐊᖃᕈᑎᓕᖕᓂᒃ ᐱᔪᓐᓇᐅᑎᖃᕐᕕᒋᔭᑦᑎᓐᓂᒃ 
ᓱᕋᐃᓯᒪᓂᖏᓐᓂᒃ. ᐊᖏᔪᐊᓗᖕᒥᒃ ᐊᔾᔨᓕᐅᖅᑕᐅᓯᒪᔪᓂᒃ ᐅᕙᑎᓐᓄᑦ Oceans 
North-ᑯᑦ ᐆᓴᓐᓄᐊᑦᑯᓄᑦ − ᐊᑐᖅᓯᒪᖕᒪᑕ ᑕᕐᕆᔭᐅᓯᐊᕕᓂᖏᓐᓂᒃ 
ᐱᖁᑎᒋᔭᖏᓐᓂᒃ ᐊᒻᒪᓗ ᑕᐃᒃᑯᓄᖓ ᐱᒋᔭᐅᔪᓂᒃ Build Firms−ᑯᑦ 
ᑯᐊᐳᕇᓴᑯᖏᓂᒃ ᐱᓐᓇᐅᑎᖃᕐᕕᐅᔪᓂᒃ ᐊᓯᖏᓐᓄᑦ 
ᑕᑯᔭᒃᓴᓕᐊᕆᔭᐅᔪᓐᓇᖏᓐᓂᖏᓐᓄᑦ ᐊᒻᒪᓗ ᐊᑐᖅᑕᐅᔪᓐᓇᓐᖏᓐᓂᖏᓐᓂᒃ ᐊᓯᒥᓄᑦ. 
ᓇᓪᓕᐊᑐᐃᓐᓇᖅ ᐆᓴᓐ−ᓄᐊᑦᑯᑦ ᐅᕝᕙᓗᓐᓃᑦ Build−ᑯᑦ ᑕᕐᕆᔭᐅᓯᐅᖅᑎᖏᑦ 
ᐱᔪᓐᓇᐅᑎᓂᒃ ᐊᖏᕈᑎᓂᒃ ᑐᓂᓯᓯᒪᓐᖏᒻᒪᑎᒃ ᑕᕐᕆᔭᐅᓯᐊᕕᓂᖏᑦ 
ᐊᑐᖅᑕᐅᔪᓐᓇᕐᓂᖏᓐᓂᒃ ᑕᐃᑯᓄᖓ ᑕᕐᕆᔭᐅᓯᐊᖓᒍᑦ ᔪᓐᓂᐊᓐᑯᑦ. ᖃᐅᔨᒪᔭᕋᓂᒃ, 
ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂ ᔪᓐᓂᐊᓐᑯᑦ 793-ᑯᑦ ᐅᖃᕐᕕᖃᕋᓱᐊᖅᓯᒪᖏᑦᑐᑦ 
ᐊᑐᕈᓐᓇᕐᓂᕐᒥᓂᒃ ᐱᔪᓐᓇᐅᑎᓕᖕᓂᒃ ᑎᒍᒥᐊᖅᑎᐅᔪᓂᒃ ᐊᒻᒪᓗ 
ᓇᓪᓕᐅᒃᑯᒫᒃᓴᓂᒃᓯᒪᓇᓱᒐᑎᒃ ᐱᔪᓐᓇᐅᑎᓂᒃ ᑎᒍᒥᐊᖅᑎᐅᔪᓂᒃ ᐊᑐᖅᑕᐅᓂᖏᓐᓄᑦ 
ᓴᓇᓯᒪᔭᕗᑦ ᑕᕐᕆᔭᐅᓯᐊᖏᓄᑦ. ᑐᑭᓯᓇᑦᑎᐊᒃᑲᓂᖁᓗᒍ, ᑕᐃᒃᑯᐊ 
ᐊᔾᔨᓕᐅᖅᑕᐅᖅᓯᒪᔪᑦ ᑕᕐᕆᔭᐅᓯᐊᕆᓯᒪᔭᑎᓐᓂᒃ ᐊᑐᖅᑕᐅᓯᒪᖕᒪᑕ 
ᐊᖏᖅᑕᐅᓯᒪᖏᑎᓪᓗᓯ ᐊᒻᒪᓗ ᒪᓕᒐᖅᑎᒍᑦ ᐱᖁᑎᖃᖅᑐᑑᕝᕕᒐᔭᑦᑎᓐᓂᒃ ᑕᒡᕙᓂ 
ᑕᑯᓂᐊᖅᑐᓯ ᐱᔪᓐᓇᐅᑎᖃᕐᕕᒋᔭᑦᑎᓐᓂᒃ ᐊᔾᔨᖁᑎᓂᖃᑕᐅᔪᓂᒃ.    
 
ᑕᒪᒃᑯᐊ ᐊᔾᔨᓕᐊᕆᓚᐅᖅᑕᕗᑦ ᑕᑯᔭᒃᓴᓕᐊᕆᓪᓗᑎᒍᑦ ᓂᐅᕕᐊᒃᓴᐅᖏᒻᒪᑕ, ᐃᓕᔅᓯᓄᓪᓗ 
ᐊᑐᖅᑕᐅᔪᓐᓇᕐᓂᖕᓂᒃ ᐊᔪᖅᑎᑕᐅᕗᓯ. ᑕᒪᒃᑯᐊ ᑕᕐᕆᔭᐅᓯᐊᕗᑦ ᓴᓇᔭᐅᓯᒪᖕᒪᑕ ᓄᓇᓕᖕᓂ 
ᐃᓚᖃᓚᐅᖅᓱᑎᒃ ᒥᑦᑎᒪᑕᓕᖕᒥᐅᑕᐃᑦ ᐃᓄᖁᑎᖏᓐᓂᒃ ᐊᒻᒪᓗ ᐃᓕᔅᓯ ᐊᑐᖅᓯᒪᓂᔅᓯᓐᓄᑦ 
ᑕᕐᕆᔭᐅᓯᐊᕆᓚᐅᖅᑕᔅᓯᓐᓄᑦ ᓱᕋᐃᓂᐅᖕᒪᑦ ᐸᒡᕕᓴᒃᑕᐅᖃᑕᕆᐊᖃᓐᖏᓂᖏᓐᓄᑦ ᐃᓄᐃᑦ ᐊᒻᒪᓗ 
ᐱᑦᑎᐊᔪᓴᒍᑕᐅᖏᓐᓇᕆᐊᖃᕐᓂᖏᓐᓄᑦ ᐊᑐᖅᑕᐅᔪᓐᓇᕐᓂᖏᓐᓂ ᐊᒻᒪᓗ 
ᐅᓗᕆᐊᓇᖅᑐᒦᓕᕈᑕᐅᓪᓗᑎᒃ ᓄᓇᓕᖕᓄᑦ ᓱᓕᔪᕆᔭᐅᔪᓐᓇᕐᓂᑦᑎᓐᓄᑦ ᐃᓄᖕᓄᑦ ᐅᕙᑦᑎᓂᒃ.  
 
ᐊᐱᕆᓕᖅᑐᒍᑦ ᐃᓕᖕᓂᒃ ᒫᓐᓇᑲᐅᑎᒋ ᐲᔭᖅᑕᐅᖁᓪᓗᒋᑦ ᐊᔾᔨᖏᑦ 
ᑕᕐᕆᔭᐅᓯᐊᕆᓯᒪᔭᔅᓯᓂ ᐸᐸᑕᔅᓯᓐᓂᒃ, ᐊᒻᒪᓗ ᒫᓐᓇᑲᐅᑎᒋᑦᑎᐊᖅ ᑲᒪᒋᔭᐅᖁᓗᒋᑦ 
ᖃᐅᔨᓴᑦᑎᐊᕐᓗᓯ ᑕᕐᕆᔭᐅᓯᐊᕆᓯᒪᔭᓯ ᐲᔭᖅᑕᐅᖁᓪᓗᒋᑦ ᑕᒪᐃᓐᓂᒃ ᐊᒻᒪᓗ 
ᓇᓂᑐᐃᓐᓇᖅ ᑕᑯᔭᒃᓴᓕᐊᕆᔭᐅᓯᒪᓕᕐᓂᖏᓐᓂᒃ ᐊᑐᐃᓐᓇᕈᖅᑎᑕᐅᓚᐅᖅᑐᓂ. 
ᐊᐱᕆᖕᒥᔪᒍᑦ ᐃᓕᔅᓯᓐᓂᒃ ᐃᓄᓕᒫᓄᑦ ᑐᓴᖅᑕᐅᓂᐊᖅᑐᒥᒃ ᐅᒡᒍᐊᕐᓂᕐᒥᒃ 
ᒪᒥᐊᓐᓂᕐᒥᒃ ᐅᖃᖁᓗᔅᓯ ᒪᓕᒐᖅᑎᒍᑦ ᓱᕋᐃᓯᒪᓪᓗᑎᒃ ᐊᑐᕐᓂᕐᓗᒃᓯᒪᓂᔅᓯᓐᓂᒃ 

ᑕᕐᕆᔭᐅᓯᐊᖃᑦᑕᖅᓯᒪᔭᑦᑎᓐᓂᒃ ᐊᔾᔨᖁᑎᑦᑎᓐᓂᒃ ᐊᑐᖅᓯᒪᓂᔅᓯᓄᑦ ᑐᑭᓕᐅᕈᑎᒋᓗᒋᑦ 
ᐃᓕᓯ ᐅᖃᐅᓯᐅᖁᔭᔅᓯᓐᓂᒃ ᐊᒻᒪᓗ ᐅᕙᒍᑦ ᐱᔪᓐᓇᐅᑎᖃᖅᓱᑕ 
ᖃᓄᐃᓕᐅᕆᐊᒃᑲᓐᓂᕈᓐᓇᕐᓂᖅ, ᒪᓕᒐᖅᑎᒍᓪᓗ ᑲᒪᒋᔭᐅᑎᑦᑎᓕᕈᓐᓇᕐᓂᖅ, 
ᓴᐳᓐᓂᐊᑕᐅᔭᕆᐊᖃᕐᓂᖏᓐᓄᑦ ᑎᒥᖁᑎᑦᑎᓐᓂᒃ ᐱᑦᑎᐊᔪᓴᐃᓐᓇᕐᓂᕐᒥᒃ 
ᐱᐅᓯᖃᓲᖑᓂᖅᐳᑦ ᖃᐅᔨᒪᔭᐅᓂᑦᑎᓐᓂᒡᓗ ᑕᒪᑐᒥᖓ. 
 
ᖃᐅᔨᔪᒃᓴᐅᕗᑎᑦ, ᐃᓄᓕᒫᓄᑦ ᒪᑐᐃᖓᔪᒥᒃ ᐅᖃᐅᓯᒃᓴᓂᒃᓯᒪᒐᒪ ᐱᔾᔪᑎᖃᖅᑐᓂᒃ 
ᑐᓴᒐᒃᓴᓕᐅᕈᑎᒋᓯᒪᓕᖅᑕᔅᓯᓐᓂᒃ ᑕᕐᕆᔭᐅᓯᐅᖅᓯᒪᓪᓗᓯ. ᖁᕕᐊᓱᑐᐃᓐᓇᖅᑐᖓ ᐅᓂᒃᑳᕈᓐᓇᕐᓂᖅ 
ᐃᓕᖕᓄᑦ ᐃᓱᒪᒋᔭᑦᑎᓐᓂᒃ, ᐊᒻᒪᓗ ᓄᓇᓕᖕᓂᑦ ᐃᓄᖕᓂᒃ ᐅᖃᕐᕕᒃᓴᖃᖅᑎᑕᐅᔪᓐᓇᖅᑐᑎᑦ  
ᐋᓐᓂᖅᑕᐅᓯᒪᖃᑕᐅᓕᖅᑐᓄᑦ ᑕᕐᕆᓴᐅᓯᐊᕆᓯᒪᔭᔅᓯᓐᓄᑦ, ᐊᒻᒪᓗ ᖃᓄᖅ 
ᑐᑭᓯᑎᑦᑎᓇᓱᒃᓯᒪᓂᔅᓯᓐᓂᒃ ᑕᕐᕆᔭᐅᓯᐊᕆᔭᓯᓐᓄᑦ. ᐱᔫᒥᓴᐃᕗᒍᑦ ᐃᓕᖕᓂᒃ ᕿᒥᕐᕈᐊᑦᑎᐊᖁᔨᓂᖅ 
ᑕᕐᕆᔭᐅᓯᐊᕆᓯᒪᔭᑦᑎᓐᓂᖔᖅᑐᓂᒃ ᐊᑐᖅᑕᐅᓯᒪᓂᖏᓐᓂᒃ, ᑕᐃᒫᒃ 
ᑐᑭᓯᐅᒪᑦᑎᐊᒃᑲᓐᓂᕈᓐᓇᕐᓂᐊᕋᕕᑦ ᖃᓄᐃᓕᖓᓂᑦᑎᓐᓂᒃ ᒫᓐᓇᐅᔪᖅ. ᑕᐃᒃᑯᐊ 
ᐊᑐᖅᑕᐅᓯᒪᓂᖏᑦ ᐃᓚᖏᑦ ᐱᔭᐅᓯᒪᕗᑦ ᑕᕐᕆᔭᐅᑎᑦᑎᓐᓂᒃ ᑕᐃᔭᐅᔪᓂᒃ ᖃᓪᓗᓈᑎᑐᑦ 
Mittimatalik−ᒥᑦᑎᒪᑕᓕᒃ  (ᐅᕙᖓᑦ https://vimeo.com/170549894) ᐊᒻᒪᓗ Tallurutiup 
Imanga ᑕᓪᓗᕈᑎᐅᑉ ᐃᒪᖓ (ᐅᕙᖓᑦ https://youtu.be/kusvCYw0WFc).   
 
ᑐᑭᓯᐊᔪᒍᑦ ᐊᒥᓱᑦ ᐃᓕᔅᓯᓐᓄᑦ ᐃᓚᓕᐅᑎᓯᒪᔪᑦ ᐃᖃᓇᐃᔭᕐᒪᑕ ᐅᔭᕋᖕᓂᐊᕐᕕᖕᒥ, 
ᐊᒻᒪᓗ ᑐᑭᓯᐅᒪᓪᓗᑕ ᐃᖃᓇᐃᔭᕐᕕᖓᑦ ᐹᕕᓐᓛᓐᑯᑦ ᐊᔭᐅᖅᑐᐃᖃᑕᖅᓯᒪᓂᖓᓂᒃ 
ᐃᖃᓇᐃᔭᖅᑎᖏᓐᓂᒃ ᐃᓄᓕᒫᓄᑦ ᑕᑯᒃᓴᐅᓂᐊᖅᑐᑎᒍᑦ ᐃᑲᔪᖅᓱᐃᓂᕐᒥᒃ 
ᐊᖏᒡᓕᒋᐊᖅᑎᑦᑐᒪᔭᖏᓐᓂᒃ ᐅᔭᕋᖕᓂᐊᕐᕕᖕᒥᓂᒃ. ᑕᕐᕆᔭᐅᓯᐊᕆᓯᒪᔭᔅᓯᓐᓂ, 
ᐃᓚᓕᐅᑎᓯᒪᔪᑦ ᐅᖃᐅᓯᖃᕐᒪᑕ ᐊᒥᓱᕈᕆᐊᒃᑲᓐᓂᕈᒫᕐᓂᖏᓐᓂᒃ ᐱᓕᕆᔨᐅᔪᑦ 
ᐃᖃᓇᐃᔭᖅᑏᑦ, ᑐᒡᓕᕆᔭᐅᔪᒥᒃ ᐊᖏᒡᓕᒋᐊᖅᑕᐅᓇᔭᖅᐸᑦ ᐅᔭᕋᖕᓂᐊᕐᕕᖓᑦ. 
ᖃᐅᔨᒪᒻᒪᕆᖏᑦᑐᖓ ᖃᓄᖅ ᐃᖃᓇᐃᔮᒃᓴᕆᔭᐅᓕᕐᓂᐊᖅᑐᑦ ᓇᓚᐅᑖᕈᑎᖏᓐᓂ 
ᑕᑯᓯᒪᖕᒪᖔᑕ, ᑭᓯᐊᓂ ᐹᕕᓐᓛᓐᑯᑦ, ᑎᑎᖃᖁᑎᖏᓐᓂᒃ ᑐᓂᓯᓚᐅᖅᓯᒪᒋᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓈᓚᒋᐊᖅᑐᖅᓯᒪᑎᓪᓗᒋᑦ ᑐᓂᔭᐅᓗᑎᒃ 
ᐱᔾᔪᑎᖃᖅᑐᓂᒃ ᑕᐃᔭᐅᔪᓂᒃ ᐱᓕᕆᐊᒃᓴᓂᒃ ᐃᑲᔫᑎᒃᓴᐃᑦ ᑎᑎᖃᖁᑎᖏᓐᓂᒃ 
ᓈᓴᐅᑎᓕᖕᒥᒃ 26-ᒥᒃ, ᓇᓚᐅᑦᑖᖅᓯᒪᒐᔅᓯ ᑕᒪᐃᓐᓂᒃ 
ᐊᒥᔅᓲᔪᓐᓃᕆᐊᖅᑕᐅᓚᖓᓂᖏᓐᓂᒃ ᑕᒫᓂ 200 ᐅᖓᑕᓃᓐᓂᐊᖅᑐᓂᒃ ᓄᓘᔭᕐᒥ 
ᐅᔭᕋᖕᓂᐊᕐᕕᖕᒥ ᐱᔾᔪᑕᐅᓂᖓᓄᑦ ᑐᒡᓕᕆᔭᐅᔪᒥᒃ ᐊᖏᒡᓕᒋᐊᖅᑕᐅᓇᔭᖅᐸᑦ 
ᐅᔭᕋᖕᓂᐊᕐᕕᒃ. ᑕᐃᒃᑯᐊᑦᑕᐅᖅ ᐅᖃᖅᓯᒪᖕᒪᑕ ᐊᒥᔅᓲᔪᓐᓃᕆᐊᖅᑎᑕᐅᓇᔭᕐᓂᖏᑦ 
ᐃᓕᓐᓂᐊᖅᓯᒪᖏᓐᓂᖅᓴᐅᕙᒃᑐᓄᑦ ᐃᖃᓇᐃᔮᕆᔭᐅᓂᖏᑦ ᐱᔾᔪᑕᐅᓂᖓᓄᑦ 
ᑐᒡᓕᕆᔭᐅᔪᒥᒃ ᐊᖏᒡᓕᒋᐊᖅᑕᐅᓇᔭᖅᐸᑦ ᐅᔭᕋᖕᓂᐊᕐᕕᒃ, ᑕᒪᒃᑯᐊᓗ 
ᐃᖃᓇᐃᔮᕆᔭᐅᓂᖏᑦ ᐱᓯᒪᔭᐅᓪᓗᑎᒃ ᐱᓗᐊᖅᑐᒥᒃ ᐊᒥᓲᓂᖅᓴᐅᔪᓄᑦ 
ᓄᓇᕗᒻᒥᐅᓄᑦ ᐃᖃᓇᐃᔭᖅᑎᓄᑦ.  

ᑐᓴᖃᑦᑕᖅᓯᒪᔪᒍᑦ, ᐃᓱᒫᓘᑎᒋᕕᒡᔪᐊᖅᓱᑎᒍ ᐹᕕᓐᓛᓐᑯᑦ 
ᐃᒪᓐᓇᐃᓕᖓᓂᕋᐃᕙᖕᓂᖏᑦ, ᐅᔭᕋᖕᓂᐊᕐᕕᒃ ᒪᑐᔭᐅᓚᖓᔪᖅ ᐊᖏᕈᑕᐅᖏᑐᐊᖅᐸᑦ 
ᐊᖏᒡᓕᒋᐊᖅᑕᐅᖁᔭᐃᑦ ᐅᔭᕋᖕᓂᐊᕐᕕᖓᓂᒃ, ᐊᖏᔪᐊᓗᖕᒥᒃ ᑮᓇᐅᔭᑎᒍᑦ 
ᐊᑭᓕᖅᑐᐃᕝᕕᒋᓯᒪᓪᓗᕇᒃᓱᓂᐅᒃ. ᑕᕆᐅᕐᒥᐅᑕᓕᕆᔨᒃᑯᑦ−ᐅᑭᐅᖅᑕᖅᑐᒥ ᐆᓯᓐᓄᐊᑦᑯᑦ 
ᐃᓕᑕᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᑕᒪᑐᒪ ᐅᔭᕋᖕᓂᐊᕐᕕᐅᑉ 
ᓄᓇᕗᒻᒥᐅᑕᐅᔪᓄᑦ−ᐃᖃᓇᐃᔭᖅᑎᒋᔭᐅᔪᓄᑦ, ᐊᒻᒪᓗ ᐊᒥᓱᓄᑦ ᖃᓪᓗᓈᓃᑦᑐᓄᑦ 
ᑲᓇᑕᒥ ᐅᑎᖅᑕᖃᑦᑕᖅᑐᓂᒃ ᐃᖃᓇᐃᔭᕐᓂᕐᒥᓄᑦ ᓄᓘᔭᕐᒥ. ᓇᓗᓇᖏᓚᖅ 
ᑕᐱᕇᔭᐅᖃᑕᐅᖕᒥᔪᒍᑦ ᓄᓇᕐᔪᐊᕐᒥ ᔫᓐᓂᐊᓐᑯᑦ ᑲᑐᔾᔨᖃᑎᒌᖏᓐᓄᑦ 
ᓴᓇᔭᐅᓯᒪᔪᓕᕆᔩᑦ ᐊᐅᓚᑦᑎᔨᖏᓐᓂ ᓂᕆᐅᖕᓂᖃᕐᓂᕐᒥᒃ ᑕᒪᓐᓇ 
ᓄᓇᒥᐅᑕᕐᔪᐊᕌᓗᒃ ᐱᓇᓱᐊᕈᑕᐅᔪᖅ ᑲᒪᒋᔭᐅᑦᑎᐊᕆᐊᖃᕐᓂᖓᓂᒃ 
ᐱᕚᓪᓕᕈᑕᐅᓂᐊᕈᓂ ᐃᓄᖕᓄᑦ, ᓄᓇᕗᒥᐅᓄᑦ, ᑕᒪᐃᓐᓄᓪᓗ ᑲᓇᑕᒥᐅᑕᐅᔪᓄᑦ, 
ᑭᖑᕚᕆᔭᐅᓕᕈᒫᖅᑐᓄᓪᓗ.   
 
 
 
ᑎᑎᕋᖅᑐᖅ, 
 

 
ᑯᕆᔅᑕᕗ ᑎᐱᐊᑭ 
ᒪᓕᒐᓕᕆᔭᖓᑦ, ᑕᕆᐅᕐᒥᐅᑕᓕᕆᔨᑦ−ᐅᑭᐅᖅᑕᖅᑐᒥ ᐅᓯᓐᓄᐊᑦᑯᓐᓂ 
 
 
ᐊᔾᔨᖏᓐᓂᒃ: ᑑᓂ ᐅᐋᑦ, ᐹᕕᓐᓛᓐᑯᑦ ᐱᓕᕆᐊᕆᔭᖏᓐᓂᒃ ᑭᒡᖓᖅᑐᐃᔨᖓᑦ, ᑲᑐᔾᔨᖃᑎᒌᖏᑦ 

ᐃᖃᓇᐃᔭᖅᑏᑦ ᔪᓐᓂᐊᖓᓐᓂ, ᓇᓴᐅᑎᓖᑦ 793 
ᐴᕌᑦ ᐊᐅᒻᓯᑐᕌᖕ, ᓛᓴᓐ ᓕᓐᓂᑎᐅᓪᑯᑦ ᐃᖃᓇᐃᔭᕐᕕᖓᓂ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ        

